
“Nahiago genuke greba egin
behar ez izana”, diote Ermua
BHI-ko irakasleek. Hezkuntza
publikoko langile kopurua han-
ditzea, langileen behin-behine-
kotasuna murriztu eta egonkor-
tasuna handitzea, gelako ikasle
kopurua gutxitzea, langileen
eroste ahalmena berreskura-
tzea, ordezkapenak lehen egu-
netik egitea, bajak bere osota-
sunean ordaintzea, erretiroa
erraztu eta laguntzeko neu-
rriak berreskuratzea, eta LOM-
CE eta HEZIBERRI bertan behe-
ra uztea da eskatzen dutena.
Hezkuntzaren kalitatea dago
jokoan, “Euskal Autonomi El-
kargoan hainbeste goraipatu
den harribitxia”.

Cristina Uriarte Hezkuntza
Sailburuak grebarekin arduraz
jokatzeko eskatu zien, ikasleak
ez kaltetzeko. “Greba egunak
egun galduak bailiran hartuko
bagenitu, hiru egun izan dira
guztira; eta eurek, sistematiko-
ki, ikasleak gutxienez bost egu-
nez irakasle gabe uzten dituzte
ordezkapenak egin behar dire-

nen”. Izan ere, hori da irakas-
leen aldarrikapen nagusietako
bat, ordezkapenak lehen egu-
netik egitea. “Ordezkapenak
bost egunetara hasten direnez,
beste irakasleok bete behar di-
tugu postu horiek. Horrek gain-
karga izatea suposatzen du
eta, ondorioz, kalitatean eragi-
na dauka”.

Ermua BHI-n 44 egun egon
dira ikasleak irakaslerik gabe,
“baina praktikan egun gehiago
izan dira, eskaera eta abarrak
kudeatzen direnerako denbora
pasatzen delako”. Sistematiko-
ki horrela jardutea salatzen du-
te irakasleek. “Are gehiago
ikusten dugunean oso ondo
prestatutako irakasle asko hez-
kuntzan lan egiteko zerrende-
tan daudela edo zerrendetan
sartzeko itxaroten daudela”,
azpimarratzen dute.

EEnnpprreessaa  pprriibbaattuueenn

jjookkaabbiiddeeaa

Administrazioak antzera jo-
katzen du kontu propioengatik
hartutako bajen kasuan. “Gure

eskubidea da hori eskatzea. Ez
dugu horregatik kobratzen eta
behin baino gehiagotan gertatu
da inor ez dutela bidali baja
horiek betetzera. Beraz, admi-
nistrazioak bi egunetako solda-
ta aurrezten du”. Joera hori sa-
latzen dute irakasleek, “enpre-
sa pribatuen moduan” joka-
tzen dutelako euren ustetan.
“Urtero inbertsio txikiagoa egi-
ten da hezkuntzan, plangintzan
murrizketak zehaztuta dituzte
eta bide horretan jarraituko
dute, harro gainera, eurek su-
perabita egon dela lau haizeta-
ra zabaltzen dutelako”, diote
Ermua BHI-tik.

Baina zein da horren prezioa?
“Hezkuntza inbertsio moduan
ikusi beharko litzateke. Hez-
kuntzaz ari gara! Herrialde
analfabetoa nahi al dute?”.
Hezkuntzaren kalitatea berma-
tu nahi bada, irakasleek ez du-
te apropos ikusten ikasgeletan
25 ikasletik gora egotea, ezta
hezkuntza sarean garatzeko
programak sustatzen dituzten
bitartean, geletan ordenagailu
bakarra egotea.

JJaarrrraaiippeennaa  dduueenn

Euren lan-baldintza eta sol-
datak ere mahai gainean jarri
dituzte irakasleek. “2012an
%5-eko jaitsiera egin ziguten
soldatan eta, gero, izoztu eta
aparteko ordainsariak kendu
zizkiguten (orain bueltatzen
ari dira, baina oso poliki)”.
Gainera, irakasleen behin-
behinekotasuna eta ezegon-
kortasuna salatzen dute.
“Ikastetxe batek nola egingo
du hezkuntza proiektua egoe-
ra honetan?”, galdetzen dute.

Irakasleen aldarrikapenek
onarpena izan dute gurasoen
artean.  “Behintzat ez dugu
kontrako jarrerarik ikusi”,
adierazi dute. Irakasleen ar-
tean ere grebak jarraipena
izan du eta Eusko Jaurlaritza-
ko Hezkuntza Saila eurekin
eseri ezean, horrela jarraitu-
ko dutela diote . Irakasle, he-
zitzaile eta hezkuntza zentro-
etako langileak ez dira geldi-
rik geldituko, etorkizuna dago
jokoan.

Ikasleek liburu eta koadernoak batu dituzte
eta oporretan daude. Irakasleak, bestetik,
ikasturteari amaiera eman eta irailean hasiko
den kurtsoa prestatzen ari dira.
Zalapartatsuak izan dira azken hilabeteak.
Martxoaren 16an eta maiatzaren 16 eta 23an
greba egin zuten irakaskuntzako sindikatu
nagusiek eta Ermua BHI-ko langile batzuek.
Hezkuntzaren egungo egoerarekin kezkatuta
daude eta luze jotzeko asmoa daukate euren
aldarrikapenak aintzat hartu daitezen.


